
HEgua passa...

ampierdarenese

A Maria a a pensa coscl

Maria Terrile Vietz

Peccou, che a-0 momento che sciortia
sto giornale, arvi o saia sfiorio. Aveivo
tanti pensieri in ta testa pe parla de
questo meise, cosci carego de daete
importanti e de regordi. Mettemmo
pure in primmo cian Pasqua, ma no
vista co-i euggi d'ancheu, ma con

quelli di tempi andzeti, quande o mae
visciuo o camminava in ti proei de I'in-
fanzia, quande i mae doman éan vestii
de reusa e i ma seugni éan euve de
Pasqua, ricchi de belle sorpreise.

Ma ahimé, a vitta a no I'é 'na bella
foa. Linfanzia a I'é passa e, e primme
batoste, no han mancou de lascia o
segno.

Da-i eutto-neuv’anni, doppo o sfratto
da Pontexello, eimo andaeti a sta in
to Fossou e precisamente in sce-a
ciassetta, in te un scito a cianterren
de fronte a-a fonderia e d'arente a-a
stalla do Stéa. Andavo a scheua in te
quella palassinetta a-o limite do cam-
petto da gexa, 'na classe mista sotta a
guidda de 'na meistra ch’a se ciamava
Signora Bianchetti, A-o poidisna o mae
zeugo preferio o I'éa o bansigo deré
a-a Canonica, ma se no ti andavi a-a
dottrinn-a, Prae Baciccia o no te ghe
lasciava anda. Regordo Suor Mansueta
(che de mansueto a no I'aveiva ninte)
che doppo o catechismo a me fava
canta e se no o faxeivo, a me mollava
di scopassoin marca zizzoa.

Tutto sommou o I'é staeto un periodo

In zeneize co-o Carlo

Franco Bampi a colloquio in genovese con Carlo Tardito, I'orologiaio di
piazza Vittorio Veneto.

F: Cao Carlo, no saviéiva dite o perché e o percémme, ma I'é za 'n p6 che
gh’o inta tésta che no ti m’aggi contou tutto do barba Gustin.

C: A corpa a I'é a teu! T'é de léngo de spréscia... ti cori de sa e de la...
pe cose poi...

F: Bén, quande t'ze finio, scigbime: vad'a fa 'n gio...

C: Euh, cdmme ti ti-a piggi! Stanni chi che te cénto do barba Gustin!
Coémme t'aivo za dito, o barba Gustin o gh’aiva 'na ditta pe ripara stru-
ménti navali e in po de franchi o I'aiva faeti. Cosdi, pe pigialo in gio, o frae
cit grande, o barba Giovanni, quand’o parlava de |& du ciamava "o ricco
polon”.

F: Polon?

C: Za, mi pénso ch’o se voése riferi a-a parabola do “ricco Epulone e del
povero Lazzaro”, ma vanni a védde cds'o l'aiva inta seu tésta. In ogni
moddo o barba Gustin o s'@a misso scill anche 'na bélla oficinn-a, che poi
in fin di conti a I'8a 'n sotosca, pe poéi travagia mégio.

F: Eh sci! Mia 'n po cose fa i dinae!

C: Ma pe quésto o barba Giovanni o no ghe a fava ana tanto liscia. Parlando
do barba Gustin o dixéiva de spésso: “O se da tante aie pe quel’oficinn-a
che dua mi vaddo zu co-o ¢estin da scciapasse e me porto sciu tutto!”
Cémm’a di che inte I'dficinn-a gh’éa cosdl pdca roba da sta tutta into cestin
dove se ghe tegniva e légne scciapee.

A proposito
di Grafia Oficia...

Il suono vocalico che i francesi denotano con eu é denotato allo stesso
modo anche in genovese. Ma non sarebbe stato meglio usare oe, cosi da
mantenere la o presente nelle analoghe parole latine?

F. Lercaro — Crevari

Il suono “eu” fu inizialmente denotato con oe (ma anche con uo) dove,
come lei afferma, si mantiene la o etimologica. Per influenza del francese si
passd alla grafia oeu e quindi si perdette la 0 e rimase solo eu, esattamente
come in francese. | nostri predecessori si accorsero che quelle due vocali
denotavano un solo suono: costituiscono quindi quello che oggi si chiama
digramma. Per indicare questo fatto fecero sormontare le due vocali da
un cappellino, ma la resa tipografica era cosi complessa che il cappellino
soprawvisse solo sulla e da cui la grafia éu usata dal Piaggio, Bacigalupo,
ecc. Modernamente il circonflesso é stato eliminato, ma é ricomparso nella
grafia ofigia per denotare la lunghezza del suono: éu lungo, éu corto. Certo
il digramma oe sarebbe meglio, ma la tradizione ci ha consegnato eu ed
& questo che la grafia oficia ha ritenuto di dover adottare.

Franco Bampi

bello, finché, 'na mattin d'estae, 'na
tromba d'aia a I'ha devastou o Fossou
che, in to gio de poche 6e o I'é diven-
tou un sciumme terribile ch’o scorriva
strascinandose drento de tutto, tra o
terrd e a desperazion da gente.
Questo avvenimento o I'ha deter-
minou a decixon de cangia de casa
e cosci semmo ritornae in to centro
storico zeneise dove, salvo quarche
piccola parentexi in guaera, no me
son cit mescia.Gh'ho passou tutta
I'adolescenza, gh'ho finio e scheue e
anche li i mae passatempi no éan guaei,
perché mae mamma a no me lasciava
mai sciortl. Me sarvava e adunate di
“sabbo fascista”, donde I'éa d'obbli-
go anda e le a no poeiva dime ninte.
Cosdi, tra e adunate, a palestra dove
favimo ginnastica ritmica, o I'accade-
mia corale co-o gruppo speciale ch’o
se esibiva in te cerimonie importanti,
arobavo o tempo pe anda in gio co-e
amighe. Giavimo a scrovi tutti i rebi-
ghi, e ciassette e butteghette di atri
quarté, a Mann-a, a Cheulia, Portoia,
0 Meu; tutti caruggi che a quelli tempi
éan, no solo puliti, ma populae de mille
negozietti, de laboratori de artigen, de
canti co-e Madonne co-i lummi asseixi
e de gente assetta in sce-i scen o
avanza da-i barcoin che cacciavan zu
i cavagnetti co-a merenda a-i figgieu
che se demoavan con poco e ninte
pe-a stradda.

Pa strano dilo ancheu, dove quelli
pochi caruggi che en restee che do-
vieivan ese testimonianse storiche,
son ascordae trascurae e quarche votta
sporchi (leggi cani) o mégio (padro-
ni); ho dito quarche votta perché in
veitee ancheu o Comune o I'’Amiu,
stan faxendo ‘n‘opera attiva e ben
organizza pe mantegni o decoro de
guesta zona che tutto o mondo o ne
invidia e che niatri trattemmo cosci
ma. Mi personalmente ghe veuggio
ben. Cdse voei, I'é comme avei un
figgio brutto in te 'na nia de belli, “o
scarafone” o t'aresta sempre in to
cheu. E poi a guaera!

E mae traversie in te quella catastrofe
generale en staete tante e troppo
complicae perché posse regordavele
chi. Ghe son staeta anche sotterra
in te miage de sti palassi durante o
bombardamento do 9 de freva do
‘41, ma a parte o pericolo totale, ch’o
vaiva pe tutti, do ‘44 I'é comensou a
mae piccola — ma no pe questo meno
tragica — odissea personale, che a
m’ha portou a sfiord a morte quande
a guaera a l'ea ormai finia... E 0 25
d'arvi! Stupenda e terribile giorna.

A mae tragedia a I'éa ancon in divegni,
ma aveivo traversou di momenti e
visciuo de situazioin che solo I'amd e
a zoventl peuan fate fa. Brutti, brutti
momenti che foscia son steeti deter-
minanti pe quello che I'é successo in
seguito.

Ma quello giorno, o 25 d'arvi, o I'éa
pin de esultanza, a I'éa a fin de 'n
incubo duou cingu’anni e anche mi, in
to mae piccin, aveivo contribuio a I'av-
venimento. Eo felice, ma majo o I'éa
ritornou e oua beseugnava comensa a
vive; a I'éa 'na pagina gianca in sce-a
guae scrive 0 nostro avvegni.

Me saieiva piaxuo allargarne un po’
de ciu, intra in ciu particolari, ma
ormai arvi o |'é andaeto e comme se
dixe e euve de ciccolata se mangian
a Pasqua.

Ormai semmo a mazzo, coscl cer-
chemrno de mettise o cheu in te reuse;
con prudenza pero, perché comme
dixe o proverbio: ogni reusa a I'ha e
seu spinn-e.

Maria Terrile Vietz

Parolle de Zéna

D4 i aregordi significa dare un avvertimento, una lezione, un awviso. Diamo
allora qualche aregordo per non scordare qualche parola antica, magari
perché riferita a cose che non si usano piu. Impossibile ormai & trovare
I'amolitta (arrotino), figura cara a tutti quelli che li conobbero. Ma anche
il repesin (rigattiere) & praticamente scomparso. Noi diciamo freciamme
I'insieme di piccoli pezzetti di ferro e freciamin colui che andava in giro
a raccoglierli per venderli. Ci sono ancora (e spesso son caistrioxi, perché
vendono a caro prezzo) il bancé (falegname) e il latoné o stagnin (idrauli-
co), ma il bestétto (menagramo) e il miédin (persona subdola) ci saranno
sempre! A questo proposito Dolcino ricorda che Miédinn-a & il nome dato
dal popolo a Salomé, responsabile della morte del Battista. Dagli orti sulle
rive del Bisagno deriviamo la parola bezagnin (fruttivendolo) e ci scordiamo
della regaténn-a (venditrice di frutta). Un tempo il peddn non era il pedone,
ma un contadino che portava a piedi e a braccia dalla campagna alla citta
un po’ della propria produzione per venderla. Le cose di poco conto si
dicono fociére, i grilli per la testa sono gli scripixi, la parola moécco denota
un tipo mogio, ma anche il fumacchio: legno che fa fumo senza bruciare.
E se un bambino o no peu scrichi vuol dire che stenta nella crescita. Sta
zitto si dice no sila, non vergognarti si traduce no genate. Ma parlémmo
zenéize non lo traduco.

Mi sén ‘na pitima rispetd / e no and’n gio a conta / che quand’a vitima-a
I’é 'n strasé / ghe do do mee (F. De André)

Franco Bampi

Tutte le regole di lettura sono esposte nel libretto Grafia oficig, il primo della serie

Bolezumme, edito dalla Ses nel febbraio 2009.

Ne scrivan

Ana in céntro

Sccéuppa a primavéia: s'arve e arve,
x@ua e rondaninn-e, sccioisce-e sciof,
scénta e nQvie, l0xe-e stélle. De fésta
e de d'éuvéi, tutto-o pa’'n méndo
néuvo: I'é paegio i giorni, I'é paegio
e néutte.

E se sénte che I'dia a I'é apréuo a
cangia: o ténpo o I'é testimonio, niatri
sémmo tutti testimonni do divegni de
stagioin in sce sto balin, a Teera, ch’'o
gla in gio ou sO, ch’'o gia in gio ou
céntro da galasia, ch'a gia in glo a-atri
céntri che, a-a fin da foa, liatri asci
glan in gio du céntro de I'Universo.
Ma, n‘aseglia i scensiati, o céntro de
I"Univérso o no I'existe!

«Vad'a Zéna» dixe o sestrin, «Vad'in
céntro» dixe o figeu in ciassa Montan
mentr'o moénta in sce I'dutobo co-in
bigétto strofogidou che manc’o I'intra
inte quélla fisda do dido che, s'a no
sO-U mangia, o bigétto, de seglo a
ghe stanpa a deeta d’ancheu.
Dénque o céntro o I'existe! Foscia.
Ghe chi dixe de sci e chi dixe de no.
«E za — 0 borbdggia o praeve a dénti
stréiti — stann’a védde che se I'an
portou via! Che ténpi, mae cao Segnd!
Che ténpil».

Ma-a génte cérte ctse aesa. O ae
sénte. Into cheu. Chi ghe I'avéiva dito
a-o cheu picin che o ténpo o xéua? E
chi ghe I'avéiva dito che Zéna a no

I'éa sta chi? Da no dormighe ciu de
néutte!

«Méistro, quae numero dévo pigia pe
ana aZéna?» AZéna? E dove te paria
mai d'ése, mae béllo pestumin? Tigh'é
za-a Zéna. Cose te paiva, d'ése inte
'n atro moéndo? O, foscia, inte 'n atra
citae? Pézo ch’'ana de néutte!
Sccéuppa a primavéia: core i figeu
pe-e stradde, cria e moae, ratella i
ommi. Ma dovéiva sucéde comme a
votta ch’o atrovou 'na tancoa drent’a
réuza. «E za— o I'insciste quéllo bezig-
gio de 'n praeve — chi I'é che sa ciu
ninte, a-a giorna d’'ancheu? O céntro
se I'an inventou do Vintiséi, quande
Zéna al'é vegnla a "Grande Zéna" ».
Ma-a gente e cose a no-é sa ciu... ma
a e sénte: a I'éa a voxe do mesido e
da madona ch’a e diva: «<Anémmo a
Zéna» e a |'éa génte de Votri, de Pra,
de Pégi, de San Pé d'4nn-a. L'é véa
cho-u céntro o no I'existe, ma gh'é
a cite antiga: Zéna. Eosdboglaeo
regia in gio a-i réui di gotti in scé toe
de I'0staia. Sccéuppa a primavéia:
sbraggia i zoéni, sata i grilli, mangia i
povei, rie i zenéixi: anche pe st'anno
chi... se parla ancén zenéize! E sccéup-
pa a primavéia.

ALB
http://www.zeneize.net



